
सिगरेट की बिक्री आधी हुई: गर्म तम्बाकू उत्पाद 
और जापान का अनुभव

परिचयपरिचय
अधिकांश उच्च आय वाले देशों की तरह जापान में भी धूम्रपान की दर पिछले कुछ दशकों में गिरी है, लेकिन गर्म तम्बाकू उत्पादों 
(Heated tobacco products - HTP) के आने और अनुकूल क़ानूनों ने इस गिरावट को तेज कर दिया है। पिछले 10 सालों में, 
जापान के लाखों वयस्क धूम्रपान करने वालों ने HTP का उपयोग करना शुरू कर दिया जिससे वैश्विक स्तर पर सिगरेट की 
बिक्री में 52% की अभूतपूर्व गिरावट आई। यह ब्रीफिंग पेपर इसी तेज परिवर्तन के पीछे की कहानी की पड़ताल करता है।

जापान में तम्बाकू के उपयोग का इतिहास क्या है?जापान में तम्बाकू के उपयोग का इतिहास क्या है?
आमतौर पर माना जाता है कि तम्बाकू 16वी ंसदी के अंत तक जापान पहुंची थी। तम्बाकू का धूम्रपान करने की पारंपरिक विधि में 
किसेरू का उपयोग किया जाता था। किसेरु में एक लंबी, पतली पाइप में बारीक कटी हुई, बाल जितनी पतली तम्बाकू डाली जाती थी। 
19वी ंसदी के उत्तरार्ध में देश में सिगरेट आई और तेजी से लोकप्रिय हो गई।

जापान में धूम्रपान पर एक वार्षिक, क्रॉस-सेक्शनल राष्ट्रव्यापी सर्वेक्षण से पता चलता है कि पुरुषों में धूम्रपान की दर 
1970 में चरम पर थी जब 20-29 वर्ष की आयु के 79% लोग धूम्रपान करते थे।i महिलाओं में उच्चतम दर 2000 में आई थी जब 
20-29 वर्ष की 23% महिलाएं धूम्रपान करती थीं।

गर्म तम्बाकू उत्पाद क्या हैं?गर्म तम्बाकू उत्पाद क्या हैं?
जब एक आम सिगरेट जलाकर धूम्रपान किया जाता है तो तम्बाकू 800°C से ऊपर के तापमान पर जलती है। तम्बाकू के जलने 
से निकोटीन और हानिकारक रसायनों का एक मिश्रण धुएं में निकलता है जिसे सिगरेट पीने वाला अंदर लेता है। 

इसके विपरीत, गर्म तम्बाकू उत्पाद बैट्री से चलने वाले इलेक्ट्रॉनिक उपकरण होते हैं जो तम्बाकू की डंडियों को 350°C से 
ज़्यादा ऊँचे तापमान तक गर्म नहीं करते। तम्बाकू को इस स्तर तक गर्म करने से उपयोगकर्ता निकोटीन को साँस से अंदर 
लेता है लेकिन इसमें तम्बाकू नहीं जलती है। इस कारण से निकलने वाली वाष्प में जहरीले रसायनों का स्तर सिगरेट के धुएं की 
तुलना में बहुत कम होता है। 

HTP पर एक कोक्रेन समीक्षा में पाया गया कि „इस बात के मध्यम-निश्चित साक्ष्य हैं कि गर्म तंबाकू का सेवन करने 
वालों में सिगरेट पीने वालों की तुलना में विषाक्त पदार्थों / कार्सिनोजेन्स का जोखिम कम होता है”।ii इस व्यवस्थित समीक्षा 
में केवल यादृच्छिक नियंत्रित परीक्षण शामिल थे, लेकिन चूंकि इनके लिए भुगतान ज्यादातर तंबाकू कंपनियों ने किया था, 
इसलिए इसके लेखकों ने स्वतंत्र रूप से वित्त पोषित अनुसंधान की आवश्यकता की मांग की थी।

जापान में गर्म तम्बाकू उत्पाद कब से हैं?जापान में गर्म तम्बाकू उत्पाद कब से हैं?
HTP 2014 में तब जापान पहुंचे जब फिलिप मॉरिस इंटरनेशनल (PMI) ने दो साल बाद इसे पूरे देश में लॉन्च करने से पहले नागोया 
में अपने IQOS उत्पाद का परीक्षण करने का निर्णय लिया था। IQOS के बाद जल्द ही अन्य उत्पाद भी आने लगे, जिनमें कुछ 
प्रमुख ब्रांड शामिल थे, जिनमें प्लूम टेक मार्च 2016 में और ब्रिटिश अमेरिकन टोबैको का ग्लो दिसंबर 2016 में देश में आया।iii

किस कारण से जापान गर्म तम्बाकू उत्पादों के लिए एक अच्छा बाज़ार बन गया?किस कारण से जापान गर्म तम्बाकू उत्पादों के लिए एक अच्छा बाज़ार बन गया?
ऐसे कई कारण हैं जिनके कारण जापान ने HTP के निर्माताओं के लिए एक अनूठा अवसर प्रस्तुत किया। HTP आने के बाद कुछ 
समय से धूम्रपान की दर में लगातार गिरावट तो आ रही थी पर 2016 में 29.7% पुरुष और 9.7% महिलाएं अभी भी धूम्रपान कर रहे 
थे।iv इसका मतलब था कि उपभोक्ताओं का एक ऐसा बड़ा संभावित बाजार था जो धूम्रपान छोड़कर सुरक्षित निकोटीन उत्पाद 
(SNP) अपना सकते हैं क्योंकि इन उत्पादों से वे तंबाकू के उपयोग से होने वाले नुकसान को कम कर सकेंगे। जापान में निकोटीन 
वेप्स (ई-सिगरेट) प्रभावी रूप से प्रतिबंधित होने के कारण, HTP के साथ प्रतिस्पर्धा करने के लिए कोई अन्य SNP नहीं था। देश 
ने तम्बाकू-अनुकूल व्यावसायिक वातावरण भी दिया जिसके पीछे आंशिक रूप से यह तथ्य था कि सरकार के पास जापानी टोबैको 
कंपनियों का एक तिहाई हिस्सा है। असल में तम्बाकू उद्योग पर 1985 तक सरकार का एकाधिकार था और जापान की तम्बाकू 
नियंत्रण नीतियों को दूसरे उच्च आय वाले देशों की तुलना में कमजोर माना जाता है।v

ऐसे कई सामाजिक और सांस्कृतिक कारक भी थे जिनका मतलब था कि HTP देश में सफल साबित हो सकता है। जापानी लोग नई 
तकनीकों को अपनाने के लिए उत्सुक रहते हैं। वे स्वच्छता के उच्च मानकों को बनाए रखते हुए अपने साथ के दूसरे नागरिकों पर 
इसके प्रभाव को कम करने की इच्छा से भी प्रेरित होते हैं। इसलिए यह उचित संभावना थी कि वे एक नया इलेक्ट्रॉनिक गैजेट 
आज़माना चाहेंगे जो जलने वाली सिगरेट से जुड़ा न धुआं, न ही गंध या कोई राख पैदा करता हो।vi

जापान में लोग जापान में लोग HTPHTP का उपयोग शुरू करने के अपने निर्णय के बारे में क्या कहते हैं? का उपयोग शुरू करने के अपने निर्णय के बारे में क्या कहते हैं?
फाउंडेशन फॉर ए स्मोक-फ्री वर्ल्ड द्वारा किए गए ग्लोबल स्टेट ऑफ स्मोकिंग पोल 2019 में पाया गया कि जापान के 
धूम्रपान करने वाले लोगों द्वारा सिगरेट छोड़कर HTP अपनाने का सबसे आम कारण सिगरेट से निकलने वाले सेकेंड हैंड धुएं से 
दूसरे लोगों को होने वाले स्वास्थ्य जोखिमों के बारे में चिंता थी (40%)।vii इसके बाद 36% ने कहा कि HTP उनके स्वास्थ्य के लिए 
सिगरेट जितना बुरा नहीं है और 35% ने कहा कि वे उन जगहों पर HTP का उपयोग कर सकते हैं जहां धूम्रपान की अनुमति नहीं है, 
जो दोहरे उपयोग का एक और पक्ष है।

सहकर्मी-समीक्षित वैज्ञानिक अनुसंधान ने उन कारणों का भी आकलन किया है जिनके कारण दोनों, वर्तमान और पूर्व 
में धूम्रपान करने वाले वयस्क गर्म तंबाकू उत्पादों का उपयोग कर रहे हैं। एक अध्ययन में पाया गया कि HTP पर यह विश्वास 
कि ये स्वयं (90.6%) या दूसरों (86.7%) के लिए कम हानिकारक है, सबसे महत्वपूर्ण कारक था।viii इसके बाद व्यक्तिगत आनंद 
(76.5%) का स्थान आया, जबकि 74.4% ने कहा कि सिगरेट पीने की तुलना में HTP का उपयोग सामाजिक रूप से अधिक स्वीकार्य 
था। वर्तमान धूम्रपान करने वालों में 55.1% ने कहा कि उन्होंने HTP का उपयोग इस उम्मीद में किया कि वे उन्हें धूम्रपान छोड़ने 
में मदद कर सकते हैं। 

हालाँकि, स्वतंत्र और उद्योग-प्रायोजित दोनों अध्ययनों से पता चला है कि जापान में अधिकांश HTP उपयोगकर्ता सिगरेट भी 
पीते हैं।ix x एक अध्ययन से पता चला है कि इन दोहरे उपयोगकर्ताओं में से दो-तिहाई HTP के उपयोग से धूम्रपान करने वाली 
सिगरेट की संख्या कम कर पाए।xi लेकिन इस समूह में से कई लोगों के लिए पूरी तरह से सिगरेट छोड़कर HTP अपना लेना उनका 
अंतिम लक्ष्य नहीं था। इसी अध्ययन में यह पाया गया कि HTP का उपयोग करने वाले 52% लोगों ने बताया कि वे जितनी सिगरेट 
पीते थे उनमें से कुछ इसकी जगह HTP का इस्तेमाल करने लगे थे ताकि उन्हें पूरी तरह से धूम्रपान छोड़ना न पड़े। इसलिए, जापान 
में देखी गई धूम्रपान में कमी में दोहरा उपयोग महत्वपूर्ण भूमिका निभा रहा है।

कितने लोग कितने लोग HTPHTP का उपयोग कर रहे हंै और धूम्रपान की दर कैसे प्रभावित हुई है? का उपयोग कर रहे हंै और धूम्रपान की दर कैसे प्रभावित हुई है?
जापान में गर्म तम्बाकू उत्पादों के उपयोग में उल्लेखनीय और बड़ी तेजी से वृद्धि हुई है। फरवरी 2018 तक पूरे देश में उपलब्ध 
होने के ठीक दो साल बाद, एक अध्ययन में पाया गया कि जापान में 52.3 लाख HTP उपयोगकर्ता थे।xii यह आंकड़ा सभी जापानी 
तंबाकू उपयोगकर्ताओं के हर चार में से एक के बराबर है और इसका मतलब है कि देश में 8.3% पुरुष (42.1 लाख) और 1.9% महिलाएं 
(10.2 लाख) HTP उपभोक्ता थे। इसकी तुलना में, उस वर्ष 22% पुरुष और 7.5% महिलाएं सिगरेट पीते थे (2016 में 29.7% पुरुषों और 
9.7% महिलाओं से कम)। 2022 तक, HTP उपयोगकर्ताओं की संख्या दोगुनी से अधिक हो गई, जिसमें 17.9% पुरुष और 6% महिलाएं 
सुरक्षित निकोटीन उत्पाद का उपयोग कर रही थीं।xiii

जैसा कि पहले उल्लेख किया गया है, जापान में धूम्रपान की दर कई वर्षों से गिर रही थी, लेकिन HTP की शुरुआत के बाद इस 

गिरावट की गति तेज हो गई। 2016-2019 के बीच सिगरेट की बिक्री में कमी 2011-2015 के बीच की गिरावट से पांच गुना अधिक 
थी।xiv

अन्य शोध से पता चलता है कि 2015-16 और 2017-18 के बीच IQOS, प्लूम और ग्लो का संयुक्त उपयोग 10 गुना बढ़ गया था।xv 

इस शोध में पाया गया कि 2018 तक, HTP का उपयोग वर्तमान में धूम्रपान करने वाले ऐसे हर तीन में से एक व्यक्ति में फैल 
गया था, जो इसे छोड़ना चाहते थे। यह वर्तमान में धूम्रपान करने वाले हर चार में एक ऐसे व्यक्ति में भी फैल गया था जिनका 
धूम्रपान छोड़ने का कोई इरादा नहीं था। इससे यह भी पता चला कि उनके द्वारा मूल्यांकन किए गए सभी उप समूहों में HTP का 
उपयोग नाटकीय रूप से बढ़ गया था, सिवाय उन लोगों के, और बड़ी महत्वपूर्ण बात है उनमें, जिन्होंने कभी धूम्रपान नहीं किया था।

हमारा अपना ग्लोबल स्टेट ऑफ टोबैको हार्म रिडक्शन अनुसंधान, जो बिक्री की मात्राओं की तुलना करता है, सिगरेट और 
HTP खपत की बदलती प्रकृति पर जोर देता है। फिलिप मॉरिस इंटरनेशनल और जापान टोबैको द्वारा अपनी वार्षिक और 
त्रैमासिक रिपोर्ट में जारी किए गए बाजार डेटा के अनुसार व्यक्तिगत सिगरेट की बिक्री लगभग 182.34 अरब यूनिट थी, जब 
2015 में गर्म तंबाकू उत्पाद अधिक व्यापक रूप से उपलब्ध होने लगे थे। 2023 तक यह 52% गिरकर सिर्फ 88.10 अरब रह गई 
थी, मतलब 94.20 अरब यूनिट की गिरावट, जबकि उस वर्ष HTP में उपयोग की जाने वाली तंबाकू की डंडियों की बिक्री 10 वर्षों 
से कम समय में बढ़कर 72 अरब यूनिट हो गई थी।

खुदरा इकाइयों में जापानी बाज़ार का आकारखुदरा इकाइयों में जापानी बाज़ार का आकार

जापानी सरकार सुरक्षित निकोटीन उत्पादों को कैसे नियंत्रित करती है?जापानी सरकार सुरक्षित निकोटीन उत्पादों को कैसे नियंत्रित करती है?
हालांकि HTP और स्नस दोनों को तंबाकू उद्योग अधिनियम के ढांचे के तहत कानूनी रूप से गैर-औषधीय तंबाकू उत्पादों के रूप में 
बेचा जा सकता है,xvi लेकिन निकोटीन वेप्स और निकोटीन पाउच अलग-अलग विनियमन के अधीन हैं। जापान में ज़हरीले और 
हानिकारक पदार्थ नियंत्रण अधिनियम के तहत 10% या उससे अधिक की सांद्रता में निकोटीन और इससे बनी चीजों को जहर 
के रूप में नामित किया गया है।xvii यहां तक कि निकोटीन की और कम सांद्रता को भी फार्मास्युटिकल और मेडिकल डिवाइस 
अधिनियम के तहत विनियमित किया जाता है और वेपिंग डिवाइस खुद उसी अधिनियम के अधीन आती हैं।xviii इसका मतलब है 
कि उन्हें बनाने और बेचने से पहले अनुमोदन की आवश्यकता होती है, लेकिन आज तक, जापान में बिक्री के लिए किसी भी 
निकोटीन तरल पदार्थ या वेपिंग उपकरण को मंजूरी नहीं दी गई है।

चूंकि वेप्स और निकोटीन पाउच दोनों में निकोटीन होता है लेकिन तंबाकू की पत्तियां नहीं होती हैं, इसलिए उन्हें फार्मास्युटिकल 

उत्पादों के रूप में माना जाता है। यदि उनमें तम्बाकू होता तो वे तम्बाकू उद्योग अधिनियम के अंतर्गत आते और उन्हें कानूनी 
रूप से गैर-औषधीय तम्बाकू उत्पादों के रूप में बेचा जा सकता था। इस विनियामक विचित्रता के कारण निर्माताओं ने निकोटीन 
पाउच में तम्बाकू की पत्ती जोड़ दी है, सिर्फ इसलिए क्योंकि यह इसे फार्मास्युटिकल अनुमोदन लेने की जरूरत के बिना 
जापानी बाजार में लाने का एक तरीका है।xix

जापान में HTP को आम तौर पर ज्वलनशील सिगरेट के समान ही विनियमित किया जाता है, हालांकि सरकार के कामों में HTP के 
प्रति ज़्यादा अच्छा व्यवहार करने की प्रवृत्ति दिखती रही है। इनमें से कोई भी उत्पाद 20 वर्ष से कम उम्र के किसी भी व्यक्ति 
को नहीं बेचा जा सकता है, लेकिन उनका उपयोग कहाँ किया जा सकता है, इसे नियंत्रित करने वाले कानूनों में कुछ महत्वपूर्ण 
अंतर हैं। 2019 से, स्वास्थ्य संवर्धन कानून में किए गए संशोधनों के तहत, सिगरेट और HTP दोनों को अस्पतालों, स्कूलों और 
सरकारी कार्यालयों में प्रतिबंधित कर दिया गया है।xx 2020 से कारखानों, सामान्य कार्यालयों और रेस्तरां में सिगरेट के उपयोग 
की अनुमति केवल विशेष तंबाकू कमरों में ही दी गई है, जिनका उपयोग सिर्फ धूम्रपान करने वाले धूम्रपान के लिए कर सकते 
हैं और इनमें और कुछ नहीं किया जा सकता। हालाँकि, HTP उपयोगकर्ता जिन्हें भी इन स्थानों के भीतर निर्दिष्ट कमरों तक ही 
सीमित होना होता है, वे इन स्थानों में दूसरे काम भी कर सकते हैं, उदाहरण के लिए, खाना और पीना। 

दोनों उत्पादों पर टैक्स लगाने के तरीकों में भी अंतर है। 2021 में, सिगरेट पर कुल एक्साइज़ टैक्स HTP के दोगुने से भी ज़्यादा थी, 
जो गर्म तंबाकू उत्पादों के लिए प्रति पैक 131.03 येन की तुलना में 284.9 येन थी।xxi हालाँकि, यह भी बताया जाना चाहिए कि शोध 
के अनुसार देश में बेचे जाने वाले 85% HTP की कीमत प्रीमियम ब्रांड सिगरेट के समान स्तर पर थी। एक सर्वेक्षण में पाया गया 
कि वर्तमान या पूर्व धूम्रपान करने वाले, जिन्होंने HTP का उपयोग शुरू कर दिया था, वे पैसे बचाने के लिए ऐसा नहीं कर रहे थे।

राष्ट्रीय कानून के तहत तम्बाकू विज्ञापन पर कोई प्रतिबंध नहीं है। इसका मतलब यह है कि जापान में HTP बनाने वाली 
कंपनियाँ यह दावा कर सकती हैं कि उनके उत्पाद दहनशील सिगरेट के „कम हानिकारक” विकल्प हैं। लेकिन कानून की कमी 
के बावजूद, उद्योग खुद स्व-नियमन के माध्यम से कुछ स्वैच्छिक सीमाएँ लगाता है, उदाहरण के लिए कंपनियों का अपनी 
मार्केटिंग को केवल वयस्कों को आकर्षित करने के लिए प्रोत्साहित करना। इसलिए, जहाँ उन्हें टीवी, रेडियो, इंटरनेट, समाचार 
पत्रों या पत्रिकाओं जैसे ‚अत्यधिक सार्वजनिक स्थानों’ पर प्रचार करने से बचना चाहिए, वे अपने उत्पादों का विज्ञापन 
पोस्टरों, बिलबोर्ड या ऐसी इमारतों पर कर सकती हैं जहां तंबाकू खरीदी जा सकती है।xxii

निष्कर्षनिष्कर्ष
जापान में सिगरेट की बिक्री को 52% तक कम करने में HTP की सफलता दुनिया भर में धूम्रपान करने वालों की संख्या को कम 
करने की SNP की क्षमता के बारे में एक मूल्यवान अंतर्दृष्टि देती है। कुछ सामाजिक और सांस्कृतिक कारक जरूर हैं जो जापान 
को HTP के लिए विशिष्ट रूप से अनुकूल बनाते हैं, जैसे नई तकनीक के लिए खुलापन और किसी व्यक्ति के दूसरों पर प्रभाव 
को सीमित करने की इच्छा, लेकिन यह परिवर्तन स्वास्थ्य के बारे में उपभोक्ताओं की चिंताओं से काफी हद तक प्रेरित है वह 
उनका अपना या दूसरों का हो सकता है। 

जापान की स्थिति दर्शाती है कि यदि SNP को व्यापक रूप से उपलब्ध कराया जाता है और इसे वयस्क धूम्रपान करने वालों 
को धूम्रपान के एक सुरक्षित विकल्प के रूप में प्रचारित करने की अनुमति दी जाती है, तो कई धूम्रपान करने वाले धूम्रपान 
छोड़कर दूसरे विकल्पों को अपनाएंगे, या दोहरे उपयोग के माध्यम से सिगरेट की खपत को कम कर देंगे जिससे सार्वजनिक 
स्वास्थ्य को पूरे फायदे मिलते हैं। यह भी ध्यान दिया जाना चाहिए कि ब्रिटेन के विपरीत, जिसकी सरकार ने सक्रिय रूप से 
धूम्रपान बंद करने के उपकरण के रूप में निकोटीन वेप्स के उपयोग का समर्थन किया है, यह तेज और बेजोड़ बदलाव एक ऐसे 
देश में हुआ है जिसके राजनीतिक नेताओं ने न तो HTP का विरोध किया और न ही उसके पक्ष में मजबूती से सामने आए।

ग्लोबल स्टेट ऑफ टोबैको हार्म रिडक्शन के काम के बारे में अधिक जानकारी के लिए, या इस जीएसटीएचआर ब्रीफिंग पेपर 
में उठाए गए बिंदुओं के लिए, कृपया info@gsthr.org पर संपर्क करें। 

हमारे बारे में: नॉलेज·एक्शन·चेंज (K•A•C) नुकसान में कमी को मानवाधिकारों पर आधारित एक प्रमुख सार्वजनिक स्वास्थ्य 
रणनीति के रूप में बढ़ावा देती है। टीम के पास नशीली दवाओं के उपयोग, एचआईवी, धूम्रपान, यौन स्वास्थ्य और जेलों में नुकसान 
कम करने के काम का चालीस वर्षों से अधिक का अनुभव है। K•A•C ग्लोबल स्टेट ऑफ टोबैको हार्म रिडक्शन (GSTHR) 
चलाती है जो दुनिया भर के 200 से अधिक देशों और क्षेत्रों में तंबाकू से नुकसान में कमी के विकास और सुरक्षित निकोटीन 
उत्पादों के उपयोग, उपलब्धता और नियामक प्रतिक्रियाओं के साथ-साथ धूम्रपान के प्रचलन और संबंधित मृत्यु दर को 
दर्शाता है। सभी प्रकाशनों और लाइव डेटा के लिए, https://gsthr.org पर जाएं

हमारी फंडिंग: जीएसटीएचआर परियोजना फाउंडेशन फॉर ए स्मोक फ्री वर्ल्ड, 1एक स्वतंत्र, अमेरिकी गैर-लाभकारी 501(सी)
(3), स्वतंत्र वैश्विक संगठन, के अनुदान की मदद से तैयार की गई है। परियोजना और उसके आउटपुट, अनुदान समझौते की शर्तों 
के तहत, संपादकीय रूप से फाउंडेशन से स्वतंत्र हैं।

